
	൪.	കയ്യക്ഷരം.	ഇതൊരു പ്രധാനപാഠവും ഒരു തരത്തിൽനിന്നു
 മറെറാന്നിലേക്കു കയറേണ്ടതിനു ഇതിൽ വേ
ദപാഠത്തിൽ എന്ന പോലെ ഉയൎന്നു ജയിക്കേ
ണ്ടതുമായിരുന്നു.

	൫.	ഇംഗ്ലിഷുവായന.	രണ്ടാം പാഠപുസ്തകം.

	൬.	ഭൂമിശാസ്ത്രം.	ഭൂമിയെ കുറിച്ചു ചുരുക്കത്തിലും മദ്രാസുസംസ്ഥാന
ത്തെക്കൊണ്ടു വിവരമായും.

	൭.	ചരിത്രം.	കേരളപ്പഴമയും ചുരുക്കത്തിൽ ഇന്ത്യാചരിത്രവും.

	൮.	ശരീരസുഖശാസ്ത്രം.	

	൯.	തുന്നൽ.	തുണിത്തുന്നൽ എല്ലാ മാതിരിയും സാധാരണമാതി
രി ചിത്രതയ്യലും.

	൧൦.	പാട്ടു.	വിലാത്തിരാഗങ്ങൾ.




ഇതിനു പുറമേ വിവാഹം കഴിച്ച സ്ത്രികൾക്കു 'ശിശുപരിപാലനം', 'ഗൃഹ
നയശാസ്ത്രം' എന്നിവയിൽ ചൊവ്വാഴ്ചയും വെള്ളിയാഴ്ചയും ഓരോ പാഠമുണ്ടായ
തിന്നു അവർ അവിടെ ക്രടിവരാറുണ്ടായിരുന്നു.

പത്തു വയസ്സിന്നു മീതെയുള്ള കുട്ടികൾ രാവിലെ അഞ്ചരമണിക്കും ചെറി
യവർ ആറുമണിക്കും എഴുന്നീല്ക്കേണമെന്നായിരുന്നു ക്രമം. ദിവസേന രാവി
ലെ നാലു വലിയ കുട്ടികൾ അടുക്കളയിൽ പ്രവൃത്തിക്കു പോകേണം. ഓരോ
 ആഴ്ചയിൽ നാലുപേൎക്കു മാറിമാറി ഊഴം ഉണ്ടാകും. ൬꠱ മണിക്കു പ്രാൎത്ഥന.
 ൭ മണിക്കു പ്രാതൽ. ൯ മുതൽ ൧൨ വരെ പാഠം. ൧൨ മണിക്കു മുത്താഴം.
 ൧ മുതൽ ൩ വരെ പാഠം. ൩ മുതൽ ൫ വരെ തുന്നൽ. ചെറിയ കുട്ടികൾക്കു
 ഉച്ച കഴിഞ്ഞാൽ പാഠമില്ല. ൫ മണി കഴിഞ്ഞുാൽ വലിയ കുട്ടികൾ തോട്ടത്തിൽ
 പണിയെടുക്കും. ൬ മണിക്കു കുളി. ൭ മണിക്കു അത്താഴം. ൭꠱ മണിക്കു പ്രാ
ൎത്ഥന, ചെറിയ കുട്ടികൾ ൯ മണിക്കും വലിയവർ ൧൦ മണിക്കും ഉറങ്ങുവാൻ
 പോകേണം. ശനിയും ബുധനും എണ്ണതേച്ചു കുളിക്കേണ്ടതാകയാൽ തുന്നൽ
 ഇല്ല. പത്തു വയസ്സിന്നു താഴെയുള്ള കുട്ടികളുടെ കുളി, ഊൺ, വസ്ത്രം മുതലായ
 സകലകാൎയ്യങ്ങളും ചിന്തിപ്പാൻ ഓരോ കുട്ടിക്കു ഓരോ വലിയ കുട്ടി നിശ്ചയിക്ക
പ്പെട്ടിട്ടുണ്ടായിരുന്നു. ചെറിയവരുടെ വസ്ത്രം മുഷിഞ്ഞു കാണുകയോ തലമുടി
 ചിക്കാതെയും ദേഹത്തിന്നു ശുദ്ധിയില്ലാതെയും കാണ്കയോ ചെയ്താൽ അവരുടെ
 നോട്ടക്കാരികൾ അതിനുത്തരവാദികളായിരിക്കേണം.

